
Etsi caduca sint omnia

Etsi caduca sint omnia et temporum diuturnitate labantur,
sunt tamen ex hominibus aliqua perpetue stabilitati
connexa, illa videlicet, que divinis dedita cultibus
hereditatis dei funiculum inter homines ampliant, tunc
precipue, cum loca venerabilia, in quibus placens
deo monastica regula militat, muniuntur munimine
imperatorie maiestatis et eis monumenta, que temporum
vetustas non diluit, consideratione provida largiuntur.


